
Басылу сапасы жөнінде 
40-04-00 телефонына хабарласуға болады.

Аудандық білім бөлімі мен аудандық білім беру қызметкерлері кәсіподақ ұйымы және аудандық 
білім қызметкерлері ардагерлері кеңесі, Ырғыз Гимназиясының  ұжымы аталған мекеменің  қыз-

меткері Бақтиярова Гүлжаханға әкесі Бақтияров Бердіғалидың
қайтыс болуына байланысты оның отбасына, ағайын-тумасына қайғыларына 

ортақтасып көңіл айтады.
***

Аудандық білім бөлімі мен аудандық білім беру қызметкерлері кәсіподақ ұйымы және аудандық 
білім қызметкерлері ардагерлері кеңесі, Ырғыз Гимназиясының  ұжымы аталған мекеменің  қыз-

меткері Кенжеханова Кенжегүлге ағасы Кенжеханов Ырғызбектің
қайтыс болуына байланысты оның отбасына, ағайын-тумасына қайғыларына 

ортақтасып көңіл айтады.

Түзетіліп оқылсын
«Ырғыз» газетінің 2025 жылғы 21 қаңтардағы №3 (8332) санында жа-
рияланған «Көңіл айту» мәтіні төмендегі мәтінде түзетіліп оқылсын:
Аудандық білім бөлімі мен аудандық білім беру қызметкерлері кәсіподақ 

ұйымы және аудандық білім қызметкерлері ардагерлері кеңесі М.Төлегенов 
атындағы ЖББО мектебінің ұжымы аталған мекеменің педагогы Ахметова 

Жанбибіге  ағасы Ахметов Нұрдәулеттің
мезгілсіз қайтыс болуына байланысты оның отбасына, ағайын-тумасына

 қайғыларына ортақтасып көңіл айтады.   

Аудандық білім бөлімі мен аудандық білім беру қызметкерлері кәсіподақ ұйымы және аудандық 
білім қызметкерлері ардагерлері кеңесі, М.Төлегенов атындағы ЖББО мектебінің ұжымы мен 

Ырғыз Гимназиясының  ұжымы аталған мекемелердің педагог,  қызметкерлері Тасмағанбетова 
Жадыраға атасы, Сейтмағанбет Ғалияжанға әкесі Сейтмағанбетов Қуаныштың

қайтыс болуына байланысты оның отбасына, ағайын-тумасына қайғыларына ортақтасып 
көңіл айтады.

***
Аудандық білім бөлімі мен аудандық білім беру қызметкерлері кәсіподақ ұйымы және аудандық 

білім қызметкерлері ардагерлері кеңесі, «Аққайың» бөбекжай – бақшасының  ұжымы аталған ме-
кеменің  қызметкерлері Матекова Лида мен Шакалова Базарға  ағалары Матеков Бекбергеннің

қайтыс болуына байланысты оның отбасына, ағайын-тумасына қайғыларына ортақтасып 
көңіл айтады.

АУДАН ТҰРҒЫНДАРДЫҢ НАЗАРЫНА!

Қазіргі жағдайда, аудан орталығы неме-
се елді-мекендеде асыл тұқымды (алабай, 
тазы және т.б.) қараусыз қалған үй жануар-
лары, көптеп кездеседі.  

Өйткені, ауыл тұрғындарынан қараусыз 
қалған үй жануарлары көп жерлерде бос 
жүретіндігі, адам денсаулығына (әсіресе 
мектеп оқушыларына, үлкен кісілерге) зар-
дап шектіретіндігі жөнінде арыз-шағымдар 
көптеп түсуде.

Себебі, жануар иелері Қазақстан Респу-
бликасының 2021 жылғы 30 желтоқсандағы 
«Жануарларға жауапкершілікпен қарау ту-
ралы» Заңында көрсетілген талаптарды 
орындамай келеді.

1-тарау, 1-бабында мынадай негізгі 
ұғымдар пайдаланылады:

18-тармағында. Қаңғыбас жануарлар – 
иесі жоқ иттер мен мысықтар;

19-тармағында. Қараусыз қалған жану-
арлар – ұстау орнынан тыс жерде және жа-
нуардың иесі және (немесе) жауапты адам 
тарапынан бақылаусыз қалған жануарлар 
делінген.

Осы Заңның 22-бабында мынадай 
ұғымдар бойынша үй жануарларын серуен-
детуге қойылатын талаптары төмендегідей:

2-тармағында. Жануардың иесі және (не-
месе) жауапты адам қоғамдық тәртіп пен 
қауіпсіздікті қамтамасыз ету мақсатында үй 
жануарларын ұстау және серуендету қағи-
даларын сақтауға міндетті;

3-тармағында. Иттердің өз бетінше серу-
ендеуіне тыйым салынады;

5-тармағында. Жануар иесінің ерекше 
жауапкершілігін талап ететін үй жануары 
жануардың иесіне және (немесе) жауапты 
адамға меншік құқығымен немесе өзге де 
заңды негізде тиесілі қоршалған аумақта 
болатын жағдайларды қоспағанда, серу-
ендету орнына қарамастан, жануар иесінің 
ерекше жауапкершілігін талап ететін үй жа-
нуарларын тұмылдырықсыз және қарғыбау-
сыз серуендетуге тыйым салынады. 

6-тармағында. Он алты жасқа толмаған 
адамдарға жануар иесінің ерекше жауап-

кершілігін та-
лап ететін үй 
жануарларын 
серуендетуге 
тыйым салы-
нады делінген.

Сондықтан, 
жануар ие-
лері иттерді 
у а қ ы т ы м е н 
байлау және босату мерзімдерін де қатаң 
сақтап отыруы тиіс. Егерде, Заң талапта-
ры сақталмаса, жануарларды аулаумен, 
уақытша ұстаумен және жансыздандыру-
мен айналысатын, облыстардың, республи-
калық маңызы бар қалалардың, астананың 
жергілікті атқарушы органдары құрған мем-
лекеттік ветеринариялық ұйым, сондай-ақ 
жеке  кәсіпкерлер және мемлекеттік емес 
заңды тұлғалар жүргізетін болады.

Сондай-ақ, ағымдағы жылдың ақпан 
айынан бастап ауыл шаруашылығы жану-
арларының аса қауіпті ауруларына қарсы 
ветеринариялық шаралар жұмыстары жүр-
гізілетін болады. Яғни, ауыл шаруашылығы 
жануарларының аса қауіпті аурулары сібір 
жарасы, қарасан, аусыл, құтыру және  
басқа ауруларға қарсы екпе жұмыстары 
жүргізілетін болса, бруцеллез, жұқпалы 
эпидидимит, аусыл және  басқа ауруларға 
қарсы диагностикалық зерттеулерге қан 
сынамалары алынады. 

Жоғарыда аталған ауруларға қарсы жұ-
мыстар жүргізу барысында жеке мал иелері 
мен ауыл шаруашылығы құрылымдарының 
басшылары өздерінің иеліктеріндегі мал-
дарға  ветеринариялық шаралардың уақы-
тылы жүргізілуін қамтамасыз етуі керек.

Егерде, ветеринариялық шаралар уақы-
тылы жүргізілмесе Қазақстан Республи-
касының әкімшілік-құқық бұзушылық Ко-
дексінің 406-бабына сәйкес, яғни Қазақстан 
Республикасының ветеринария саласын-
дағы заңнамасын бұзу тәртібімен әкімшілік 
айыппұл салу жазасы қолданылады.

Ырғыз ауылдық ветеринариялық
 пункт меңгерушісі Е.Мусин

ХАБАРЛАНДЫРУ

Табиғат – адамзат үшін ең құн-
ды тіршілік иесі. Ауа, су, жануар-
лар мен өсімдіктердің арқасында 
қоректеніп, өмір сүріп келеміз. 
Бізді қоршаған ортаның ластан-
бай, орман-тоғайдың құлпырып, 
тіршіліктің қайнар көзі тұтанып 
тұруы адамдардың қорғауында 
екені айдан анық. Қазіргі таңда, 
осындай табиғатты қорғау үшін 
Қазақстан Республикасы Эколо-
гия және табиғи ресурстар мини-
стрлігінің Орман шаруашылығы 
және жануарлар дүниесі комитеті 
жұмыс жасайды. Ең басты мін-
дет – жануар мен өсімдіктердің 
азайып, қызыл кітапқа енгізбеуге 
қарсы күрес жүргізу.

Көгалдандыру жұмыстары күз, 
көктем мезгілінде орындалса, 
жаз мезгілінде өрт қауіпсіздігіне 
қатаң ұстанымдар енгізіледі. 

Одан бөлек орманшылар 
демалушылардың табиғатты 
қоқыстандыруына тыйым са-
луға құқылы. Орман-тоғайдың 
тағы бір жауы – ағаштарды отау. 
Бұрындары ормандар отынға, 
құрылысқа деп еркін оталып кел-
ген. Сондай бей-берекет әрекет-
тің кесірінен ормандар біршама 
ауытқуға түсіп, климатқа әсерін 
тигізді. 

Ағаштарды рұқсатсыз кескені 
үшін енді айыппұл салынып, қа-
таң талаптар қойылды. Сонымен 
қатар, жан-жануарлардың да 
құқығы сақталып, атуға шектеу 
бар.

 М.ӘБЖАН, 
«Қарабұтақ орман және жану-

арлар дүниесін қорғау меке-
месі» ММ Ырғыз учаскесінің 

орманшысы

Жуырда аудандық «Ырғыз» 
газеті мен әлеуметтік желілерде 
жарияланған аудандық Аналар 
кеңесі, Ардагерлер кеңесі мен 
Әжелер алқасының тұрғындарға 
арналған Үндеуі кім-кімге болса 
да ой салары сөзсіз...

Қазір қоғамда бала тәрбиесі 
ең өзекті тақырып болып отыр. 
Себебі, өзіміз күнделікті өмір-
де түрлі балаларға қатысты ке-
леңсіз оқиғалардың куәсі болып 
жүрміз. Жасөспірімдер арасын-
дағы қылмыс, қатігез балалар 
осының бәрі отбасындағы тәр-
биенің дұрыс болмауынан болып 
жатқан құбылыстар дер едім. 

Сондықтан қазір ең басты 
құндылық - тәрбиелі, өнегелі, 
білімді ұрпақ тәрбиелеу. Ол 
үшін көнеден келе жатқан салт-

дәстүрімізді қайта жаңғыртып, 
отбасы құндылықтарын кең 
көлемде насихаттауымыз қажет. 
Осы орайда қазір барлық білім 
беру ұйымдарында отбасы құн-
дылықтары, ұлттық салт-дәстүр-
лер тақырыптарында түрлі ша-
ралар ұйымдастырылуда. Бұның 
барлығы болашақ ұрпақты дұрыс 
жолға тәрбиелеуге септігін тигі-
зеді деп сенемін.

Салтанат Бақтыгерейқызы 
Жолдыбай,

Ырғыз аудандық көркемсурет 
мектебінің мұғалімі

Табиғатты қорғау –
баршаға ортақ міндет

Тәрбие-тәртіп – тал бесіктен

Түйткілді тақырып 
ТАЛҚЫЛАНДЫ

Республикалық деңгейде Түркістан облысынан бастау алған 
«Әжелер – ұлт ұйытқысы» рухани шаралары аясында Ырғы-
зда ардагерлер кеңесі аудан әкімдігімен бірлесіп ұйымдасты-
рған аудандық «АЯЛЫ ӘЖЕ...» форумы өтті. 

Форумға аудан әкімдігі мен мәсли-
хаты аппараты қызметкерлері, ауыл-
дық округ әкімдері, аудандық мәсли-
хат депутаттары, еңбек ардагерлері, 
ауылдық Әжелер кеңестері мен өзге 
де қоғамдық ұйымдардың мүшелері, 
білім және мәдениет салаларының 
өкілдері, жастар, мекеме-кәсіпорын 
басшылары қатысты.

Қазақ қоғамында ұрпақ тәрбиеcі 
мен ұлттық салт-дәстүрімізді дәріп-
тейтін асыл әжелердің орны мен рөлі 
әрқашанда ерекше болған. 

«Қарты бар үйдің - қазынасы бар» 
дегендей, ата мен әже – ел тұлғала-
рын өсіретін ұлттық мектеп деп ай-
туға болады. Бұл форумның маңызы 
өте зор болды. Өйткені, әжелер ұлты-
мыздың ұйтқысы, жастарға халқымы-
здың құндылықтарын, салт-дәстүрін, 

тәрбиесін жеткізетін үлкен институт. 
Сондықтан да әжелерді ұлықтасақ, 
құрмет көрсетсек, соларға еліктесек, 
болашақта ақ жаулықты аналарымы-
здың жолын жалғай аламыз... 

Осы ұстанымды мақсат еткен 
форумды құттықтау сөзбен ашқан 
Ырғыз ауданы әкімінің орынбасары 
Серік Қонақбаев ұлттық тәрбиенің 
құндылықтарына тоқтала келе, ұлы 
Абайдың әжесі Зередей ұлағаты 
ұрпағына дарыған дана әжелердің 
жолын қайта жаңғыртуда жаңадан 
құрылып жатқан Әжелер алқасының 
атқаратын қызметі үлкен екендігін 
атап өтті. Ал, Ақтөбеде өткен облы-
стық форумға қатысқан Ырғыз аудан-
дық ардагерлер кеңесінің төрағасы 
Мирхан Дуанбеков пен кеңес жа-
нынан құрылып, жұмысын бастаған 

Әжелер кеңесінің төрайымы Набат 
Байдәулетова қазақылық пен тәрби-
енің тірегі болған әжелердің құрметін 
жоғары мәртебеледі. Жер-жерде 
жаңадан жұмыс бастаған кеңестің жұ-
мысына белсенділікпен қатысып, әр-
бір ауылдағы әжелер мен аталар бұй-
ығы жатпай ұрпақ қамы үшін берілер 
тәрбиені нығайтуға атсалысқаны жөн 
деп түйіндеді.  Форумда әр округте 
ұрпақ тәрбиесіне үлес қосып жүр-
ген белсенді аналар - бірқатар ауыл 
әжелеріне аудандық Ардагерлер 
кеңесінің Алғыс хаттары табысталды.

Ал, форумға арнайы шақырту-
мен келген Республикалық «Қазақ 
аналары-Дәстүрге жол» қоғамдық 
бірлестігі Ақтөбе филиалының мү-
шесі Мақатова Айжан Қорғанбекқызы 
аналық ақ тілегімен ағынан жарыл-
ды. Республикалық «Қазақ аналары 
- Дәстүрге жол» қоғамдық бірлестігі 
атынан «Ұлттық тәрбиеге сіңірген 
еңбегі үшін» төсбелгісімен Қалыбай 
ауылынан Әбділдина Күлән, «Ұлт 
дәстүрін дәріптегені үшін» төсбел-
гісімен құтикөлдік Тәмпішова Людми-
ла, «Ұлт дәстүрін дәріптегені үшін» 
төсбелгісімен Жайсаңбай ауылынан 
Ұйқасова Айнұр, «Ұлттық қолөнер, 
дәстүрлі тағам шебері» төсбелгісімен 
Құрылыс ауылынан Әлиева Айнагүл 
марапатталды.

Шара аясында мәдениет үйінің 
фойесінде ұлттық бұйымдардан көр-
ме өткізіліп, «Арай» мәдениет үйінің 
жанынан құрылған көпшілікке таны-
мал «Шуақты әжелер» ансамблі мен 
жергілікті жас өнерпаздар ән-биден 
салиқалы концерт ұсынды.

 Руслан Жарқынұлы,                                                                                             
газет тілшісі

КИМЕШЕГІ КИЕЛІ, ТӘРБИЕСІ ЖҮЙЕЛІ...
ырғыздық әжелердің «АЯЛЫ ӘЖЕ...» 

аудандық форумы өтті 
Жаңа кәсіби мерекенің мақсаты 

- халқымыздың біртуар перзенттері, 
Алаш арыстары шығарған бұл ба-
сылым сындарлы сәттерде ұлтты ұй-
ыстырғанын айрықша дәріптеу, сөз 
бостандығында адалдығынан айны-
маған басылымдар әрдайым шынайы 
ақпараттың және сапалы сараптама-
ның қайнар көзі болып қала бертіндігін 
насихаттау.

Атаулы күнге орай «Аманат» пар-
тиясының Ырғыз аудандық филиалы, 
«Ырғыз» газеті редакциясы, аудандық 
орталық кітапхана ұжымдарының ұй-
ымдастыруымен рухани тәлімді шара 
өтті.    

Шараға кәсіби журналистер, өлкета-
нушылар, кітапханашылар және мек-
теп мұғалімдері, оқушылар қатысты.   

Мерекенің, басылым-баспасөздің 
маңызына тоқталған «Аманат» фи-
лиалының атқарушы хатшысы Абат 
Баймұханов қатысушыларды құттықта-
ды. Қазақстанның құрметті журналисі 
Рахымжан Өтеміс өткен өмірлік тәжіри-
бесімен бөлісіп, баспагерлердің өлше-
усіз еңбегіне тоқталды. Өлкетанушы 
Серғали Қоблашов пен Ырғыз тари-
хи-өлкетану музейінің директоры Әлі-
бек Таубатыров жастарды газет-жур-
нал, кітап оқуға шақырды. Ырғыз 
гимназиясының оқушылары Бегімбай 
Нұрай, Амантай Ақбота журналисти-
каға қатысты ойларындағы сұрақта-
рына жауап алды. Кітапханашылар 
Гүлсима Алниязова, Гүлқуаныш Кен-
жеғұлова тілектерін айтып, ұсыныста-
рын жеткізді. Газет тілшілері Тұрсынбек 
Ақдәулетов, Руслан Ұзақбаев биыл 
«Ырғыз» газетінің 95  жылдығы аясын-
да оқырмандармен байланыс нығая 
түсетіндігін атап өтті. 

«Ырғыз-ақпарат»

Ұлттық басылым 
күні атап өтілді...

 Ұлт ұлағаты

Қазақстанда 2023 жылдан бастап 
2 ақпан – Ұлттық басылым күні 

болып бекітілді. Бұл - осыдан 
112 жыл бұрын бастауында 

Ахмет Байтұрсынұлы, 
Әлихан Бөкейханов, Міржақып 
Дулатұлы секілді ұлт зиялылары 

тұрған “Қазақ” газетінің алғашқы 
саны жарық көрген күн. 

Адамның адамшылығы –
ақыл, ғылым, жақсы ата, 
жақсы ана, жақсы  құрбы, 
жақсы  ұстаздан  болады.

А. Құнанбаев

Дүниежүзілік 
сайлау күні

Дүниежүзілік сайлау күні 2005 жылғы 
14-17 қыркүйекте Будапештте өткен сай-
лауды ұйымдастырушылардың жалпы 
конференциясы аясында  бекітіліп, жыл 
сайын ақпанның бірінші бейсенбісінде атап 
өтіледі.

Сайлауды ұйымдастыру және өткізу са-
ласындағы мамандар Дүниежүзілік сайлау 
күнін тағайындай отырып, азаматтардың 
сайлау құқықтарын қамтамасыз ету және 
сайлау процестерін жетілдіру мәселелері-
не назар аударуды көздеді.

Бұл күнді өткізудің негізгі мақсаттары - 
қоғамның санасында демократияландыру 
процесінің қайтымсыздығын бекіту, сай-
лау процесіндегі жетістіктер туралы жұрт-
шылықты хабардар ету, жас сайлаушы-
лардың демократиялық құндылықтарға 
бейімділігін қалыптастыру, сайлаушылар-
дың қатысу белсенділігін арттыру болып 
табылады.

Сайлау - халықтық егемендікті іске асы-
рудың, қоғамдық пікірді қалыптастыру мен 
білдірудің, мемлекеттік механизмнің жұ-
мыс істеуінің тұрақтылығы мен тиімділігін 
қамтамасыз етудің негізгі құралы.

Біздің елімізде сайлау Республика аза-
матының сайлау және сайлану құқығын 
еркін жүзеге асыруына негізделеді. Аза-
маттар 18 жасқа толғаннан кейін сайлауға 
тегіне, әлеуметтік, лауазымдық және мүлік-
тік жағдайына, жынысына, нәсіліне, ұлты-
на, тіліне, дінге көзқарасына, нанымына, 
тұрғылықты жеріне немесе кез келген өзге 
де мән-жайларға қарамастан дауыс беруге 
қатысады.

Тәуелсіз Қазақстанның сайлау  жүйесі   
осы жылдар ішінде нақты қалыптасып,   
Орталық сайлау комиссиясы сайлау орган-
дарының бірыңғай жүйесін басқара оты-
рып, жалпы мемлекеттік  деңгейде сайлау 
процесін басқару саласындағы алғашқы 
арнайы орган болды.

Орталық сайлау комиссиясы  құрылған 
сәттен бастап мемлекеттік биліктің заңды 
институттарын қалыптастыруға тікелей қа-
тыса отырып, Қазақстан Республикасының 
қалыптасу тарихымен тығыз байланысты 
дамытып келеді.

Көптеген беделді халықаралық ұй-
ымдардың белсенді мүшесі бола отырып, 
Қазақстан еркін және бәсекелестік сайлау 
өткізу бойынша өзіне қабылдаған барлық 
міндеттемелерін ұстанады.

Біздің еліміздегі барлық сайлау на-
уқандары ұлттық заңнамаға және  Адам 
құқықтарының жалпыға бірдей декла-
рациясында (1948ж.), ЕҚЫҰ Копенгаген 
кеңесінің құжатында (1990ж.) қамтылған 
демократиялық сайлаудың жалпыға бірдей 
танылған қағидаттарына сәйкес өтеді.

Президент Қасым-Жомарт Тоқаевтың 
конституциялық реформасына тікелей 
байланысты сайлау заңнамасының іргелі 
жаңашылдықтары саяси жүйенің бүкіл 
конфигурациясын өзгертіп, сайлау кеңісті-
гіне трансформациялық әсер ете отырып, 
қоғамдық қатынастардың жаңа дәуіріне 
жол ашты. Сайлау процестері арқылы аза-
маттардың мемлекетті басқаруға қатысуын 
кеңейтуге баса назар аударылды.

ҚР Орталық сайлау комиссиясы  –  ре-
ферендумдар мен сайлауды дайындау 
және өткізу жөніндегі мемлекеттік  сайлау 
органы болып табылады.

Тәуелсіздік жылдарында ел азаматта-
ры үш референдумға, президентті сайлау 
жөніндегі жеті науқанға, сегіз – Парламент 

Мәжілісін сайлау жөнінде, сегіз – мәслихат 
депутаттарын  сайлау науқанына қатысты.  

2023 жылғы   пилоттық режимде  еліміздің 
45 өңірінде аудан, облыстық  маңызы бар 
қалалар әкімдерінің сайлауы өтті. Соның 
ішінде Ырғыз ауданының тұрғындары да 
алғашқылардың қатарында  аудан әкімін 
өздері сайлау мүмкіндігін алды.

Біздің ауданымызда сайлауды дайында-
уды және өткізуді тікелей ұйымдастыратын 
сайлау органдарының жүйесіне 1 аудан-
дық аумақтық, аудандық мәслихат депу-
таттарын сайлау жөніндегі 10 округтік, 22 
учаскелік сайлау комиссиялары кіреді. Бұл 
комиссияларда 167 адам қызмет етеді.

Ауданымызда ауылдық округтер әкім-
дерін сайлаудың қысқаша тарихына тоқта-
латын болсақ, «Сайлау туралы»  заңның 
жаңа редакциясына сәйкес елді мекен-
дер сайлаушылары өз  ауылдық округтері 
әкімдерін  жалпыға бірдей, тең сайлауға 
қатысып, таңдау жасау мүмкіндігін алды. 
Ауылдық округтер азаматтарының белсен-
ділігі артып, саналы түрде сайлауға қаты-
сып, мемлекеттік билікке араласып, әкімді 
сайлап, олардан сайлауалды бағдарлама-
сының орындалуы туралы есеп алу мүм-
кіндігін кеңінен пайдалануда.

Ауданымызда өкілеттік мерзімдерінің 
аяқталуына байланысты 2021 жылы 25 
шілдеде  Тәуіп ауылдық округі  және 19 қы-
ркүйекте  Құмтоғай  ауылдық  округі әкім-
дерінің  сайлауы өтті.

2022 жылы сайлаушылар Қызылжар, 
Жайсаңбай ауылдық округ әкімдерін,    
2023 жылы Құмтоғай, Аманкөл  ауылдық 
округтерінің әкімдерін, 2024 жылы Нұра   
ауылдық округ әкімін  сайлады. Бүгінгі күні 
жоғарыдағы ауылдық округтердегі барлық 
әкімдер – халықтың өздері таңдап, сайлап 
алған әкімдері.  Биылғы  2025 жылы  Ырғыз 
және  Тәуіп  ауылдық  округі әкімдерінің 
өкілеттік  мерзімі  аяқталуына  байланысты  
сайлау  өткізіледі, сайлаушылар  өз  таңда-
уларын  жасайтын  болады. 

Ауылдық округтер әкімдерінің, аудан 
әкімінің жаңа форматтағы сайлаулары 
заң талаптарына сәйкес өткізіліп,  барлық 
науқандар абыроймен ұйымдастырылды. 
Ауданымыздың сайлау комиссияларының  
мүшелері үлкен ауызбіршілікпен, нәтижелі  
қызмет етуде. 

Аудандық сайлау комиссиясы биылғы 
жылы да дәстүрлі түрде  жергілікті атқа-
рушы органдардың қолдау көрсетуiмен 
Дүниежүзiлiк сайлау күнi қарсаңында ҚР 
сайлау жүйесi мен құқықтарын насихаттау 
жұмыстарын жүргізеді. Өткiзiлетiн iс-шара-
ларда көзделген мақсат – демократиялан-
дыру үрдiсiнiң оңтайлы жүрiп жатқандығын 
халықтың бiле отырып, олардың демокра-
тиялық құндылықтарын қалыптастыруына 
қол жеткiзу. Сондай-ақ, Конституциялық 
заңның талаптарын әрбiр азаматтың, жа-
стың санасына сiңiрiп қана қоймай, оны 
iс-жүзiнде, яғни сайлауда дауыс беру ер-
кiндiктерiн тиiмдi пайдалана алуын қамта-
масыз ету.

Алдағы уақытта да еліміздің сайлау жүй-
есі тұрақты дамып, саяси реформалар  өз 
нәтижесін беретініне сенім мол.

Ауданымыздың барлық азаматтарын  
Дүниежүзілік сайлау күнімен  құттықтай 
отырып, біздің қоғамның әрқашан де-
мократияландыру және демократиялық 
құндылықтар жолымен дамуын, мемле-
кетіміздің іргесінің бекіп, өсіп-өркендеуін  
тілейміз!

Мобильді аударымдарды бақылау заңсыз кәсіпкерлік қызметті көлең-
кеден шығаруға бағытталған.

Критерий бір жеке тұлғаның қатарынан үш күнтізбелік айдың әрқай-
сысы ішінде жүз және одан да көп түрлі тұлғалардан кәсіпкерлік қызметті 
жүзеге асыруға арналмаған банк шотына ақша қаражатын алуы болып 
табылады (ҚР Қаржы министрінің 29.03.2022 жылғы № 323 бұйрығына 
сәйкес).

2025 жылдан бастап 2024 жылдың қорытындысы бойынша жеке 
кәсіпкерлер, заңды тұлғалардың басшылары және олардың жұбайлары 
бойынша банктерден ақпарат ұсынылатын болады.

Аталған шара жасырын кірістерді және тіркелмеген кәсіпкерлерді 
анықтауға бағытталған, өйткені көптеген кәсіпкерлер тауарлар, жұмы-
стар және қызметтер үшін төлемді кәсіпкерлік қызметке арналмаған 
жеке шоттарына мобильді аударымдар арқылы қабылдайды.

Сонымен қатар, жеке кәсіпкер ретінде тіркелмеу құқығы бар жеке 
тұлғаларға қатысты қолданыстағы критерийге өзгерістер енгізілуде.

Сондай-ақ келесідей критерий белгілеу ұсынылады: «Бір жеке тұлға-
ның банк шотына келесі үш айда 100 және одан да көп әртүрлі тұлғалар-
дан жалпы сомасы ең төменгі жалақының 3 еселенген мөлшерінен аса-
тын ай сайынғы ақшалай қаражатының түсуі» (01.01.2024 жылғы жағдай 
бойынша 255 мың теңге).

Аталған өзгерістердің мақсаты заңсыз кәсіпкерлік қызметті көлеңке-
ден шығару. Көптеген кәсіпкер тіркеу мен салықтан жалтару үшін тауар-
лар мен қызметтердің ақысын жеке шоттар арқылы төлейді. 

Экономикалық артықшылығы: салық түсімдерінің ұлғаюы; көлеңкелі 
экономиканың төмендеуі; адал кәсіпкерлерді қолдау.

Мобильді аударымдар

Болат Мырзабекұлы Итібаев,
 Ырғыз аудандық аумақтық сайлау 

комиссиясының төрағасы 

Атақты батыр Момышұлы Бауыржан атамы-
здың жігерлі нақылы талайға рух береді. Талайды 
тәртіпке шақырады. Заңның үстемдігі мен мәрте-
бесін мойындатады... 

Қоғамдағы орын алып жатқан түрлі деңгейде-
гі қылмыстың алдын алу, ашу, құрықтау жолында 
Ырғыз ауданы полиция бөлімі қызметкерлерінің өзін-
дік еңбектері бар. Қашанда өмірлері қыл үстінде 
жүретін мамандық иелері күн-түн демей қырағылық 
қызметтеріне адалдық танытып келеді...

Осы орайда бөлімде кадр саясаты бағытында 
атқарылып жатқан бірқатар жұмыстар жайында 
Ырғыз ауданы полиция бөлімі бастығының кадр са-
ясаты жөніндегі орынбасары, полиция майоры Әсел 
Боранбайқызы Даменовамен сұхбат өрбітудің сәті 
түскен еді... 

-Әсел Боранбайқызы, 
полиция саласындағы 
қызмет баспалдақта-
рымен жуырда басшылық 
құрамға тағайындалған 
екенсіз. Қызметіңізге сәт-
тіліктер тілейміз! Бөлім-
дегі кадр жұмыстары не-
гізгі міндетіңіз, аудандық 
полиция бөлімінде қазір 
қанша қызметкер қызмет 
етуде?

-Рахмет... Ырғыз ауданы 
полиция бөлімінде қазіргі 
уақытта 35 қызметкер ең-

бек етуде. 5 орын ваканция бос тұр...
-Ол орындардың орнын толтыруға мүмкіндік 

бар ма? Полиция қызметіне ниетті қызығушы аза-
маттар бар ма ауданда?

-Әрине, бар. Кадр тарту мәселесінде жұмыстанып 
жатырмыз. Осы бос тұрған лауазымдар бойынша 
және үміткерлердің қалауы бойынша Ырғыз ауданы 
полиция  бөлімі арқылы үміткерлерді қабылдаймыз. 

Қойылатын талаптар: жасы 18-35 аралығындағы 
қыз және ер балалар. Білімі- орта, арнаулы орта, жоға-
ры. Өзгерістер бойынша егер жоғарғы білімді азамат 
болса, әскерде болу міндетті емес. Бұл жоғарғы оқу 
орындарын бітіріп жатқандар үшін үлкен мүмкіндік, 

әскерге бармаған болса да, келіп құжат тапсырулары-
на болады. Ер балалар үшін бойы 170-тен кем емес, 
қыз балалар үшін 160-тен кем емес болуы керек. Егер 
тергеу бөліністеріне баратын болса, ер балалар үшін 
165 см, қыз балалар үшін 157 см болса қабылданады. 
Сонымен қатар, басты талаптардың бірі медициналық 
талаптарға сәйкес келу керек, физикалық даярлығы-
ның жақсы болуы және соттылығы болмауы керек. 

ІІМ-нің 3 академиясы бар: Алматы, Қостанай, Қа-
рағанды қалаларында және 1 институт Ақтөбеде, заң 
институты бар. 

Жоғарғы оқу орындарына үміткерлерге талаптар 
бірдей физикалық медициналық тұрғыдан дайын болу 
керек. ҰБТ-дан 50-ден төмен балл жинамау керек 
және әр пәннен 5 балдан төмен болмау керек.

-Қызметкерлерді көтермелеу бағытында қандай 
жаңалықтарыңыз бен жетістіктеріңіз бар?

-2024 жылы ҚР ІІМ-нің және ПД-ның бастығының 
құқығымен 5 қызметкер марапатталып, 1 қызметкер 
«Құқықтық тәртіпті қамтамасыз етуге қосқан үлесі 
үшін» медалімен наградталды. Сонымен қатар, Поли-
ция күні мерекесі қарсаңында 30 қызметкер, жылдың 
қорытындысына сәйкес 27 қызметкер ақшалай көтер-
меленді.

Төтенше жағдай кезіндегі, ауа райының қолайсыз-
дығына байланысты жолдардың жабылуы кезінде по-
лиция қызметкерлерінің күндіз-түні ұйқысыз қоғамдық 
қауіпсіздікті қамтамасыз етудегі еңбектері айтпай ке-
туге болмайды.

Ырғыз ауданы ПБ-нің жеке құрам арасында заң-
дылықты сақтау, қызметтік тәртіпті нығайту және пси-
хологиялық тұрақтылықты сақтау мақсатында қоғам-
дық ұйымдармен тығыз байланыс жасау арқылы 
мәдени шаралар ұйымдастырылып, қызметкерлердің 
қоғамдық шараларға қатысуы жүзеге асырылып оты-
рады.

Аудан көлеміндегі мәдени-спорттық шараларға қы-
зметкерлердің қатысу қарқыны енді бой көтеріп келе 
жатыр. Футболдан және воллейболдан бір-бір коман-
дадан шығарып, іштей жарыстарға дайындап жаты-
рмыз. Одан бөлек, аптасына 2 рет қызметкерлермен 
дене шынықтыру сабағы өткізіліп, қолма-қол ұрыс 
тәсілдері үйретіліп кәсіби даярлап отырамыз. 

Аудандық шаралардан бөлек, республика деңгейін-

дегі шараларда бақ сынап,  ІІМ-нің ұйымдастыруымен 
Астана қаласында өткен «Міндет! Абырой! Ерлік!» 
байқауында Ырғыз ауданы ПБ ППТ қызмет инспек-
торы Адес Жұбаев «Үздік авторлық ән» атағын жеңіп 
алды.

Сонымен қатар, жас кадрлерді тәрбиелеуге де 
аса мән беріледі... ҚР ІІМ-нің 2022 жылғы 14  қара-
шадағы №896 «Ішкі істер органдарына алғаш кіретін 
адамдар үшін тәлімгерлікті ұйымдастыру қағидалары 
мен мерзімдерін бекіту туралы» бұйрығына сәйкес, 
ағымдағы жыл ішінде бөлімдегі жас қызметкер Нұр-
бек Қонақбайға тәлімгер бекітіліп, тәрбиелік, психо-
логиялық және идеологиялық жұмыстар жүргізілді. 
Аталған қызметкердің қазіргі уақытта қызмет атқаруға 
деген құлшынысы мен сауаттылығын ерекше атап өт-
кім келеді. Қызметтік этика мен көпшілікпен араласуда 
жас маман ширығып келеді.

-Тәрбие мен тәртіп бір-бірін толықтырып оты-
ратын ұғым.. Осы орайда ұжымдағы тәртіп мәсе-
лесі туралы не айтар едіңіз?

Тәртіп тұрғысында айтар болсам, ҚР ІІМ-нің 2023 
жылғы 06 қаңтардағы №7 бұйрығымен бекітілген «Ішкі 
істер органдарында офицерлер және полицейлер жи-
налыстарын ұйымдастыру туралы» ережесін сәйкес, 
жиналыс құрамы бекітілді. Оның қарауында 14 офи-
церлік жиналыс өткізіліп, 12 қызметкер тәртіптік жау-
апкершілікке тартылды. 

Офицерлік жиналыстың мақсаты - қызметкерлерді 
тәрбиелеу, қызметтік және тәртіптік теріс қылық көр-
сеткендерді жеке құрам арасында талқылап, тәрби-
елік ықпал ету шараларын қолдану, алдағы уақытта 
бодырмаудың алдын алу.

Ұжымдағы бірлікті сақтау мен полицияның оң 
имиджін қалыптастыру мақсатында ұлттық және ата-
улы мерекелер аталып өтіліп, ұжымның барлық мәде-
ни шараларына ІІО-ның ардагерлері қатыстырылып 
келеді. Ырғыз ауданы ПБ-нен зейнеткерлікке шыққан 
9 ардагер ПБ-нің алғыс хаттарымен және 2 ардагер 
«Құрметті ардагер» медалімен наградталды...

-Сұхбатқа уақыт бөліп, берген бірқатар мәлімет-
теріңіз үшін рахмет!

Сұхбаттасқан Руслан Ұзақбаев
 «Ырғыз»

«ЗАҢҒА БАҒЫНҒАН ҚҰЛ БОЛМАС...»Заң және тәртіп

Қазақстан Республикасы Мемлекеттік қызмет 
істері агенттігі тарапынан азаматтардың құқықта-
рымен мүдделерінің қорғалуына ерекше назар 
беріледі. 

Департаменттің басты міндеттерінің бірі – ха-
лыққа сапалы мемлекеттік қызмет көрсету мәсе-
лелеріне назар аудару, әкімшілік кедергілерді жою 
және азаматтардың мемлекеттік билік институтта-
рына деген сенім деңгейін арттыру.

Қойылған міндеттерді жүзеге асыру үшін Депар-
тамент бақылау және түсіндіру іс-шараларын жүр-
гізеді, мемлекеттік қызметтер көрсету кезінде, оның 
ішінде жұртшылықты тарта отырып, заңнаманы 
сақтау жөнінде шаралар қабылдайды. 

Алайда кейбір жағдайда, мемлекеттік органдар 
азаматтарға мемлекеттік қызмет көрсету кезін-
де негізсіз бас тарту, артық құжаттарды талап ету 
немесе қызмет көрсету мерзімдерін бұзу секілді 
бұзушылықтарға жол беріп отырады. 

Атап айтқанда, қызмет алушы «жер учаскесінің 
нысаналы мақсатын өзгерту» мемлекеттік көр-
сетілетін қызметін алу үшін Ақтөбе қаласы әкімі ап-
паратына жүгінген

Бірақ аталған мемлекеттік қызметті алу бары-
сында азаматқа негізсіз бас тарту берілген. Қызмет 
алушы мұндай шешіммен келіспей, Департаментке 
шағым жолдаған болатын. Материалдарды зер-
делеу қорытындысы бойынша қызмет алушының 
уәждері өз растауын тапты және Департаменттің 
араласуымен оның құқықтары қалпына келтіріліп, 
жер учаскесінің нысаналы мақсатын өзгерту туралы 
шешім берілді. 

Шманов Мейірхан Асқарұлы,
 Қазақстан Республикасы  Мемлекеттік 

қызмет істері агенттігінің 
Ақтөбе облысы бойынша департаменті

мемлекеттік көрсетілетін 
қызметтер басқармасының бас маманы

Қызмет алушының 
құқықтары қорғалды

Қазіргі заманғы көпэтносты және көпконфессиялы қоғамда зайыр-
лылық пен діни толеранттылық – бейбіт өмір мен тұрақтылықтың басты 
кепілі. Бұл ұғымдар бір-бірімен тығыз байланысты және қоғамның руха-
ни-әлеуметтік құрылымының ажырамас бөлігі болып табылады.

Зайырлылық – мемлекет бейтараптығының кепілі
Зайырлылық – мемлекеттің діни ұйымдардан тәуелсіздігін білдіретін 

қағида. Бұл жүйе әр адамның діни сенім бостандығын қамтамасыз етеді, 
әрі ешбір діннің мемлекеттік саясатқа ықпал етуіне жол бермейді. Қа-
зақстан зайырлы мемлекет ретінде барлық азаматтардың тең құқықта-
рын қамтамасыз етіп, әртүрлі діни сенімдерге құрметпен қарауды негізге 
алады.

Зайырлы мемлекеттің басты артықшылығы – әр адамның жеке сенімін 
еркін жүзеге асыру мүмкіндігі. Мұндай жүйеде барлық діндер заң алдын-
да тең, ал қоғамда экстремизм мен радикализмнің таралуына тосқауыл 
қойылады.

Діни толеранттылық – басқа дін өкілдерінің сенімдері мен құндылықта-
рын құрметтеуді білдіреді. Бұл ұғым адамзаттың тарихындағы көптеген 
қақтығыстар мен қайшылықтарды еңсеруге негіз болды. Толеранттылық 
қоғамдағы әртүрлі мәдениеттер мен дәстүрлердің бейбіт қатар өмір 
сүруіне мүмкіндік береді.

Қазақстандағы діни толеранттылықтың ерекше үлгісі – елде тұратын 
18-ден астам конфессия өкілдерінің бейбіт өмір сүруі. Мұндай келісім 
ұлттық бірліктің, тұрақтылықтың және рухани байлықтың кепілі.

Зайырлылық пен толеранттылықтың маңыздылығы:
1.Әлеуметтік тұрақтылық: Бұл ұғымдар қоғамдағы этносаралық және 

конфессияаралық қақтығыстардың алдын алады.
2.Құқықтық тәртіп: Заң алдында теңдік пен әділеттілік қағидаларын 

қамтамасыз етеді.
3.Рухани байлық: Әртүрлі мәдениеттер мен діндер арасындағы өзара 

сыйластық қоғамның рухани дамуына ықпал етеді.
Діни толеранттылық пен зайырлылықты нығайту жолдары
• Білім беру: Мектептер мен университеттерде толеранттылық пен за-

йырлылықтың маңыздылығын түсіндіретін пәндер мен бағдарламаларды 
енгізу.

•  Қоғамдық диалог: Дін өкілдері, зиялы қауым және жастар арасында 
мәдениетаралық және дінаралық диалогты дамыту.

• Заңнаманы сақтау: Діни ұйымдардың мемлекеттің зайырлы қағидат-
тарына сай әрекет етуін қамтамасыз ету.

•  Ақпараттық қолдау: Діни экстремизм мен радикализмнің алдын алу 
үшін БАҚ арқылы дұрыс ақпарат тарату.

Діни құқықтың әрекет ету аясы діни институтпен шектеледі. Діннің 
мемлекеттен бөлектігіне байланысты мемлекет дін істеріне араласпай-
ды. Зайырлы мемлекеттегі барлық діндер тең құқылы және олардың 
бәріне бірдей талаптар қойылады. Мемлекеттік органдар діни бірлестік-
тердің ішкі ісіне (заң бұзылмаса) араласпайды, сондай-ақ, діни бірлестік-
тер мемлекеттік міндеттерді атқармайды. Мемлекет тарапынан көмек 
немесе қолдау көрсетуге конфессиялық ерекшеліктер негіз болмайды.

Зайырлылық қағидаты – діни догманы мемлекеттен алшақтату, бірақ 
дінді қоғам өмірінен ажырату емес. Зайырлылықтың құндылықтар жүйесі 
адамның ойлау мәнері мен машықтарынан бастап киім үлгілеріне дей-
інгі мәдени феномендерді қамтиды. Мемлекеттің зайырлылығы діннен 
бөлектігінен ғана емес, сонымен бірге басқа дүниетанымның басым-
дығын мойындамауымен сипатталады. Зайырлы мемлекетте діннің өзін-
дік орны бар. Дін мемлекеттен бөлек болғанмен, халықтың  болмысынан, 
тұрмыс-тіршілігінен бөлек емес. «Зайырлылық» ұғымы мемлекеттің дінге 
деген ұстанымының демократиялық сипатта екенін, діни сенім бостан-
дығының қамтамасыз етілетінін білдіреді. Мемлекет пен діннің арасында 
зайырлы әрі рухани құндылықтарға сүйенген жанды байланыстар ор-
наған. Зайырлы мемлекеттің маңызды сипаттарының бірі – діни сенім-
дері мен көзқарастары әр түрлі азаматтардың бейбіт қатар өмір сүруі. 
Яғни зайырлы мемлекет рухани саладағы көптүрлі қарым-қатынастың 
құқықтық негіздерін қамтамасыз етеді.

Зайырлылық пен діни толеранттылық – Қазақстан қоғамының негізгі 
құндылықтары. Олар халықтың бейбіт өмірін, рухани келісімін және бір-
лігін қамтамасыз етеді. Осы ұғымдарды дамыту арқылы біз тұрақтылық 
пен гүлденуге қол жеткізіп, келер ұрпаққа жарқын болашақ сыйлай ала-
мыз.

  А.Құрманбек,Түркістан облысы дін істері басқармасы
 «Дін мәселелерін зерттеу орталығы» КММ теолог маманы

Зайырлылық және 
діни толеранттылық

Қоғам барынша жаңашылдыққа қол жеткізіп, 
жаңа технологияларды игере бастаған сайын мем-
лекеттік қызмет көрсетудің барлық салалары сол 
жаңашылдықтан қалмай оңтайлы қызмет көрсету 
мемлекеттің алға қойған негізгі міндеттері болып 
табылады. Себебі жаңашыл технологияларды, 
қашықтықтан қызмет көрсету тетіктерін дамыту 
біріншіден еліміздің тұрақты дамуын қалыптастыр-
са, екіншіден қызмет көрсетудегі сыбайластықтың 
алдын алып, қағазбастылықтан арылтады және аза-
маттарымыздың уақытын үнемдейді. 

Бүгінгі күнде сот жүйесінде осы жаңашыл тех-
нологияларды қолдануда арта қалып, немесе пай-
даланбай жатқан жоқ. Оның бір дәлелі сот жүйесін 
реформалау бойынша әлемдік рейтингтің көр-
сеткіштеріне көз жүгіртетін болсақ, Қазақстан сот 
жүйесіндегі цифландыруда Латвия, Эстония және 
Сингапурден кейінгі төртінші орында тұр. Жаңа тех-
нологиялық ақпараттық жүйелермен сервистердің 
қатарында «Төрелік», сот органдарының интер-
нет порталы мен азаматтармен заңды тұлғаларға 
қашықтықтан қызмет көрсететін «Сот кабинеті» 
ақпараттық жүйелері бар. Кез келген азаматтар не-
месе заңды тұлғалар өз үйінде отырып, кеңсесінде, 
іс-сапарда немесе жол жүріп бара жатып әлеуметтік 
желіні пайдалана отырып қашықтықтан сотқа өтініш-
хаттармен талап қоюлар, лауазымды адамдардың 
әрекеттеріне (әрекетсіздіктеріне) дау айту арызда-
рын немесе қашықтықтан онлайын сот отырысына 
қатысу мүмкіндіктері ашылған.

Бұл сандық технологиялар қоғамның сотқа де-
ген сенімін, жариялылығын қамтамасыз етсе екінші 
жағынан азаматтарымызды әуре-сарсаңға салмай 
уақыт үнемдей отырып негізсіз бюрократиядан 
арылту болып табылады. Азаматтық даулар бой-
ынша талап қойған кезде «Салық және бюджетке 
төленетін басқа да міндетті төлемдер туралы» Қа-
зақстан Республикасының Кодексінде айқындалған 
тәртіпте мемлекеттік бажды бюджетке төлеу бан-
коматтар, электрондық терминалдар, қашықтықтан 
байланысу және «электрондық үкімет» төлем шлюзі 
арналары арқылы электрондық түрде төлеу мүмкін-

діктері қарастырылған.
Жалпылама айтқанда соттардағы ақпараттанды-

ру құжаттарды сотқа электронды түрде жолдаудан 
бастап, оны сот өндірісіне қабылдау, ол құжатты 
судьялардың арасында автоматты түрде бөлу, сот 
талқылауына қатысу, сот шешімдерін тараптарға 
берумен оны атқаруға (орындауға) енгізуге дейін 
сот қызметінің барлық кезеңдерін қамтиды. Респу-
бликаның барлық деңгейдегі соттарында сот оты-
рысы залдарында толығымен дыбыс-бейне жазба 
құрылғыларымен қамтамасыз етілген. Сондықтан 
соңғы кездерде сандық технологияларды тәжіриби-
еге енгізудің нәтижесінде, судьялардың іс-әрекет-
теріне қатысты түсетін шағымдар азайып, сот қыз-
метіне азаматтардың қолжетімділігі жеңілдетілген. 
Бұл орайда сот отырысы хатшылардың да жұмы-
стары едәуір жеңілдетілді. Бұрын сот отырысының 
хатшысы сот отырысының хаттамасын толық нұсқа-
сын жазатын болса, қазіргі кезде сот отырысының 
қысқаша хаттамасы жасалып, сот отырысында жа-
зылған бейне-таспаны іске тіркеу жолға қойылған. 

Сот ісін қағазбастылықтан арылту мақсатында 
барлық істердің санаттары электронды форматта 
қаралуда. Тіпті азаматтардың сотқа келу мүмкіндігі 
болмаған жағдайда өзінің қалта смартфоны арқылы 
виртуалды сотқа қатысу тәжірибиесі де енгізілген.

Сот жүйесінде бұдан басқа да сандық технологи-
яларды қолдана отырып сот төрелігін іске асыру бір 
жолға қойылу үстінде. Мұндай заманауи озық тех-
нологияларды сот тәжірибиесіне енгізу судьялар-
мен сот қызметкерлерінің жұмысын оңтайландырып 
ғана қоймай, сот отырысына қатысатын тараптарға 
да тиімділігін көрсетуде. Қорытындылай айтқанда 
тікелей адамның қатысуынсыз цифрлық жүйенің 
көмегімен жүзеге асырылатын қызметтер әр аза-
маттың сотқа қолжетімділігін қалыптастырып, олар-
дың сотқа деген сенімдерін арттырып, көңілдерінен 
шығуда деген үміттеміз.

Ырғыз аудандық сотының
төраға міндетін уақытша атқарушы

         Т.Б.Бертанов

Сот жүйесін цифрландыру - заман талабы


